
РЕПУБЛИКА МАКЕДОНИЈА
МИНИСТЕРСТВО ЗА ЛОКАЛНА САМОУПРАВА

ПРЕДЛОГ – ЗАКОН   

ЗА ИЗМЕНУВАЊЕ И ДОПОЛНУВАЊЕ 

НА ЗАКОНОТ ЗА МЕЃУОПШТИНСКА СОРАБОТКА
                                      Скопје, јануари 2015  година
  ПРЕДЛОГ – ЗАКОН   

ЗА ИЗМЕНУВАЊЕ И ДОПОЛНУВАЊЕ 

НА ЗАКОНОТ ЗА МЕЃУОПШТИНСКА СОРАБОТКА
Член 1

Во Законот за меѓуопштинска соработка ( „Службен весник на РМ“ број 79/09) во членот 1 став 1 зборовите „ меѓуопштинска соработка“ се заменуваат со зборовите„ соработка меѓу општините во Република Македонија( во натамошниот текст: меѓуопштинска соработка)“ 
По ставот 1 се додава нов став 2 кој гласи :

„ (2) Со овој закон се уредува и  начинот, условите  и постапката за воспоставување и евиденција  на меѓународна соработка на општините од Република Македонија ( во натамошниот текст: меѓународна соработка на општините) .“
Член 2
По членот 2 се додава нов член 2-а кој гласи:
„ Член 2-а

Меѓународна соработка на општините,  во смисла на овој закон, е соработка воспоставена со единици на локалната самоуправа на други земји и со меѓународни организации на локалните заедници , како и членување во меѓународни организации на локалните власти, заради остварување на заеднички интереси и цели  во рамките на надлежностите утврдени со закон.“

Член 3

Во членот 3 став 1 точката се заменува со запирка и се додаваат зборовите „ доколку со закон не е поинаку уредено. “
По ставот 1 се додава нов став 2 кој гласи :

„ Општините можат да воспоставуваат меѓународна соработка под услови утврдени со овој закон .“





Член 4

По глава IV се додава нова глава IV- а  и седум нови члена 35-а, 35-б, 35-в, 35-г, 35-д, 35-ѓ и 35-е кои гласат:
„IVa. МЕЃУНАРОДНА СОРАБОТКА НА ОПШТИНИТЕ

Член 35-а
Меѓународната соработка  на општините се воспоставува во рамките на надлежностите на општините утврдени со закон и меѓународните договори кои се ратификувани со закон и се дел од внатрешниот правен поредок на Република Македонија.  

Член 35-б
 (1) Одлука за воспоставување соработка со  една или повеќе општини од други држави донесува советот на општината со мнозинство гласови од вкупниот број членови.
(2) Предлог за воспоставување на меѓународна  соработка  поднесуваат градоначалникот на општината или член на советот на општината.

(3) Предлогот од став (2) на овој член содржи  цел на соработката, областа и надлежноста за која се поднесуваат, можните финансиски импликации и придобивките од соработката, како и други прашања од значење за воспоставување на меѓународната соработка.

Член 35-в
За остварување на меѓународната општинска соработка општините склучуваат: спогодби, спогодби за збратимување, меморандум за соработка, повелби и други форми на документи за соработка. 

Член 35-г
 Пред да се пристапи кон склучување документ за меѓународна соработка, одлуката за воспоставување на соработка и текстот на документот за воспоставување на меѓународна соработка  на македонски јазик и на другите јазици на кои се склучува документот, општините треба да ги достават  до Министерството за локална самоуправа и до Министерството за надворешни работи  на претходна согласност.
Член 35-д
Министерството за локална самоуправа  е должно во рок од 15 дена од денот на приемот на документите  да достави согласност  во однос на делокруг на надлежностите на општините во рамките на кои се воспоставува меѓународната соработка.
Член 35-ѓ
Министерството за надворешни работи е должно во рок од 15 дена од денот на приемот на документите да достави согласност за усогласеноста на содржината на документот со начелата на надворешната политика на државата со потребни упатства и инструкции. 
Член 35-е
Министерството за локална самоуправа во соработка со Министерството за надворешни работи ја следи и поттикнува меѓународната соработка на општините. 

Член 5

Во називот на глава V по зборот „СОРАБОТКА“ се додаваат зборовите „ МЕЃУНАРОДНА   СОРАБОТКА НА ОПШТИНИТЕ“.
Во членот 36 став (1) по зборот„ соработка“ се додаваат зборовите „ и меѓународната соработка на општините“.
Ставот 2 се менува и гласи:
„ Градоначалнијот на општината е должен да го извести Министерството за локална самоуправа за секоја воспоставена соработка од став 1 на овој член и да ги достави актите за воспоставената соработка во рок од 30 дена од денот на воспоставената соработка.
Ставот 3 се брише.

Член 6
По членот 36 се додава нов член 36-а кој гласи:
„Член 36-а

 Министерот за локална самоуправа ја пропишува содржината на обрасците за евиденцијата од член 36  на овој закон и начинот на нејзино водење.“ 

Член 7
Во називот на глава VII по зборот „СОРАБОТКА“ се додаваат зборовите „ МЕЃУНАРОДНА   СОРАБОТКА НА ОПШТИНИТЕ“.

Во членот 40 став (1) по зборот„ соработка“ се додаваат зборовите „ и меѓународната соработка на општините“.

Ставот 2 се менува и гласи:
„ Актите за воспоставување на меѓуопштинска соработка со основање на заедничко административно тело , заедничко јавно претпријатие и заедничка јавна установа и актите за воспоставување меѓународна соработка на општините  се објавуваат и во Службен весник на Република Македонија. “
                                                         Член 8
 Општините кои до денот на влегувањето во сила на овој закон воспоставиле меѓународна општинска соработка должни се да ги достават актите за воспоставената соработка до Министерството за локална самоуправа,  во рок од 30 дена од денот на влегувањето во сила на овој закон
Член 9

 Актот за дополнувањата на актот од членот 36 став (3) на овој закон ќе се донесе во рок од три месеци од денот на влегувањето во сила на овој закон.

Член 10
 Овој закон влегува во сила осмиот ден од денот на објавувањето во „Службен весник на Република Македонија“.

